PROGRAM RADA ZA 2003. GODINU
uvoD

Program rada Federalnog zavoda za zapoSljavanje za 2003. godinu realizovat ¢e se u okvirima
ukupne aktivnosti na ostvarivanju funkcija utvrdenih Zakonom o posredovanju u zaposljavanju i
socijalnoj sigurnosti nezaposlenih osoba, baziranih na stepenu razvoja privrede, a radi ocuvanja
dostignutog nivoa zaposlenosti i stvaranja uslova za povecanje broja zaposlenih u Federaciji Bosne
i Hercegovine.

Stalno prisutni problem zaposljavanja obavezuje sve ucesnike u zaposljavanju da provedu
program, prate ovu problematiku i traze optimalna rjeSenja. Federalni zavod za zaposljavanje cCe,
kao aktivni ucesnik u rjeSavanju ovog problema, dati doprinos smanjenju broja nezaposlenih u
mijeri vlastitih mogucnosti i zakonskih okvira.

Medutim, stanje u Federaciji BiH karakteriSe visoka stopa nezaposlenosti, a tacan procenat je tesko
utvrditi. Svakako, ta veli¢ina je varijabilna iz mjeseca u mjesec i u dobroj mjeri nepouzdana jer je
veliki broj lica na evidenciji nezaposlenih a istovremeno rade na “crno” u privatnim firmama i u
medunarodnim organizacijama koje djeluju u Bosni i Hercegovini.

Statisticki podaci pokazuju da je broj zaposlenih smanjen i pored svih aktivnosti koje su imale za
cili pove¢ano zaposljavanje. Jasno, mogao bi se izvesti zaklju¢ak loSeg rada, ali samo onda kada
se ne bi imali u vidu planovi i predvidanja gubitaka radnih mjesta u ve¢em obimu, privatizacijom
drzavnih firmi. Nase aktivnosti ¢e doprinijeti da procenat zaposlenih ne bude jos manii.

Aktuelnost problema nezaposlenosti zahtijeva daleko vece angazovanje drustva u cjelini i svih
institucija koje na bilo koji nacin imaju kontakt sa ovim problemom koji razara zdravo tkivo drzave
u cjelini, zbog kojeg mladi ljudi ne vide mogucénost zaposljavanja ako se nastavi ovakav trend.
Federalni zavod za zaposljavanje, Cija je to i osnovna djelatnost, u narednom periodu ¢e preduzeti
odredene aktivnosti kako bi se stvorili uslovi za zaposljavanje nezaposlenih, a posebno mladih. 1z
tih razloga zaposljavanje mora biti prioritet u realizaciji svih zadataka drustva u cjelini na nacin da
se stvore uslovi za prevazilazenje prisutnih problema u svim segmentima drustva (ekonomski,
socijalni i drugi).

Problemu nezaposlenosti ne treba prilaziti na nacin da se favorizuje socijalni aspekt, koji je svakako
bitan, a zanemari ekonomska funkcija. Ekonomskoj funkciji treba dati veéi znacaj jer od nje zavisi
da li éemo zadatak koji nam je povjeren uspjesno obaviti.

Federalni zavod za zapoSljavanje ¢e dati konkretan doprinos konceptu politike i stvaranja
preduslova za zapoSljavanje i razvoj, u kome ¢e se razgraniciti socijalna od razvojne funkcije i
omoguditi aktivan i bitno drugaciji odnos prema nezaposlenim i novonezaposlenim, kroz njihovo
zaposljavanje ili adekvatnu materijalnu i socijalnu sigurnost. Tome bi trebalo da doprinesu i
istrazivacki projekti, odnosno programi zaposljavanja, Ciji bi rezultati posluZzili kao osnova uspostavi
drugacijeg pristupa rjeSavanju problema nezaposlenosti, u kome ¢e postojati programirana i dobro
osmisljena drustvena aktivnost, gdje svaki subjekt politike zaposljavanja ima svoju ulogu i nosi
svoj dio odgovornosti.

Pored ovakvog opredjeljenja stoji Cinjenica da bez novog ciklusa razvoja i investiranja, na bazi
akumulacije i stranih ulaganja, javnih radova, ali i znacajnije rekapitalizacije socijalnih davanja, ne
moZze biti ozbiljnih pomaka u rjeSavanju problema nezaposlenosti. Iz ovakvog razvojnog pristupa,
treba da proistekne i aktivna politika zaposljavanja.



AKTIVNA POLITIKA ZAPOSLJAVANJA

Zaposljavanje je jedan od najosjetljivijih, najslozenijih i najvaznijih problema u okviru osnovnih
ljudskih prava u svijetu. Pravo na rad u svim zemljama i na svim kontitentima, shodno nacelima
Univerzalne deklaracije o pravima Covjeka i gradanina, pravo je na Zivot u najSirem smislu. Naime,
pravo na rad i zaposljavanje, koje se realizuje kroz razne oblike radnog angazovanja, nije samo
egzistencijalno pravo covjeka i njegove porodice ve¢ i obaveza drzave da, kroz mjere tekuce
ekonomske politike, tako i dugorocno, obezbijedi uslove za ostvarivanje tog prava. Kriticne tacke
stope nezaposlenosti uvijek su izazivale najtraginije posljedice u politickom, ekonomskom i
svakom drugom smislu.

Aktivnost Federalnog zavoda za zaposljavanje u 2003. godini odvijat ¢e se u skladu sa
nadleznostima utvrdenim u Zakonu o posredovanju u zapoSljavanju i socijalnoj sigurnosti
nezaposlenih osoba, Programom rada Federalnog zavoda za ovu godinu i donesenim aktima
(Statut i Pravilnik 0 mjerama za podsticaj zaposljavanja). U skladu s tim, kao i mjerama tekuce
ekonomske politike, Federalni zavod ¢e dati puni doprinos na utvrdivanju i provodenju ukupnih
mjera kojima se pospjesuju i unapreduju uslovi za zaposljavanje, posredovanje u zapoSljavanju i
materijalno-socijalnu sigurnost nezaposlenih. U okviru toga, u 2003. godini znacajna aktivnost
Federalnog zavoda bit ée usmijerena na provodenju aktivne politike zapoSljavanja koja ima
znacajnu ulogu u procesu rjeSavanja problema nezaposlenosti, odnosno stvaranju uslova za
povecanje zaposlenosti.

Provodenje ove politike odvijat ¢e se kroz pruzanje strucne finansijske podrske poslodavcima i
nezaposlenim osobama radi stvaranja uslova za veée zaposljavanje. U okviru aktivne politike
zaposljavanja, pored profesionalne orijentacije, stru¢ne pripreme, dokvalifikacije i prekvalifikacije,
vazno mjesto imat ¢e i druge aktivnosti u podsticaju zaposljavanja, kao Sto su istrazivanja uslova i
mogucnosti konkretnog zaposljavanja, stvaranje uslova za profesionalnu i teritorijalnu pokretljivost,
istrazivanje stanja, pojava i kretanja na trziStu rada radi osiguranja pracenja i proucavanja
ekonomskih, socijalnih, demografskih i drugih faktora na osnovu kojih se priprema stru¢na podloga
za utvrdivanje politike zaposljavanja.

Federalni zavod za zapoSljavanje ¢e nastojati dati svoj puni doprinos da se omoguci brze i
kvalitetnije zapoSljavanje kroz:

1. donosSenje programa za podsticaj zaposljavanja mladih osoba sa visokom stru¢nom
spremom;

2. strucnu pripremu, prekvalifikaciju i dokvalifikaciju nezaposlenih i novonezaposlenih lica;

3. podsticanje migracionih kretanja u medumjesnim relacijama, da se zadrzi nivo postojece
zaposlenosti i stvore pretpostavke za zaustavljanje porasta nezaposlenosti, ostvare
najvazniji ciljevi, kao pretpostavka za ublazavanje tenzija drasti¢no ispoljene
nezaposlenosti;

4. iznalaZzenje moguénosti podsticaja za zaposljavanje povratnika u Republiku Srpsku radi
pomodi toj populaciji u odrzivom povratku.

Poseban akcenat ¢e se usmijeriti na stvaranje uslova za zaposljavanje mladih strucnih kadrova kroz
finansiranje radnog mjesta kod poslodavca, ¢ime bi se podstaklo zaposljavanje na novi kvalitetniji
nacin. Licu koje tek stupa na posao pruzila bi se Sansa da se dokaZze svojim radom i talentom. Kroz
ovaj vid aktivnosti, zavisno od posebnog programa uslovljenog prvenstveno finansijskim
mogucnostima, moglo bi se zaposliti od 700 do 1.000 lica sa visokom stru¢nom spremom, ¢ime bi
se, djelimicno, zaustavio proces odlaska mladih stru¢nih kadrova u inostranstovo. Dosadasnji nacin
finansiranja jo$ uvijek ne moZe dati oCekivane razultate, mada dugoroCnije posmatrano oni nece
biti zanemarljivi.



Svakako, za ovaj vid finansiranja bit ¢e potrebno izraditi dopunu postoje¢eg Pravilnika o mjerama
za podsticaj zaposljavanija, koji bi Cinio osnov za ovakvu aktivnost.

Za ovakav nacin zaposljavanja nezaposlenih radnika, posebno visokostrucnih, bit ¢e neophodna
saradnja sa kantonalnim sluzbama za zaposljavanje, kao i podrska i pomo¢ Vlade Federacije BiH.
Naime, finansiranje kvalitetnih projekata koji imaju za cilj otvaranje novih radnih mjesta u
zaposljavanju i samozaposljavanju preuzet ¢e kantonalne sluzbe za zaposljavanje, koje imaju
izvorne prihode za takvu namjenu. Federalni zavod za zapoSljavanje dat ¢e svoj doprinos i pomo¢
kroz koordinaciju rada sluzbi, koristeéi vlastita iskustva.

MATERIJALNA I SOCIJALNA SIGURNOST NEZAPOSLENIH

Funkcija materijalne i socijalne sigurnosti nezaposlenih, Zakonom je prenesena na kantonalne
sluzbe, a Federalni zavod ce koordinirati taj rad kako kroz drugostepeno rjeSavanje po zalbama
nezaposlenih lica u postupku ostvarivanja prava, tako i davanjem instrukcija u cilju ujednacenog
postupanja i pruzanja stru¢ne pomoci, kao i pomoc¢i onim kantonalnim sluzbama koje finansijski
nisu u mogucnosti na vrijeme izmiriti obaveze koje proisticu iz Zakona.

Kod ostvarivanja prava iz materijalne i socijalne sigurnosti (nov€ana naknada, doprinosi za
zdravstveno i penzijsko-invalidsko osiguranje) u protekloj godini uoceni su odredeni problemi koji
su onemogucili jedan broj nezaposlenih lica da ostvare ta prava, zbog nedosljedne primjene ¢lana
143 Zakona o radu i odredaba Zakona o doprinosima.

Zbog toga ¢e osnovne obaveze u 2003. godini biti u iznalazenju odgovarajucih rjeSenja, kao i
iniciranju izmjena i dopuna Zakona o posredovanju u zaposljavanju i socijalnoj sigurnosti
nezaposlenih osoba, u smislu fleksibilnijeg regulisanja nekih uslova kod ostvarivanja prava na
nov¢anu naknadu, visine novcane naknade (umjesto prosjecne plate u kantonu utvrditi prosjecnu
platu u Federaciji BiH), kao i pitanje zdravstvene zastite nezaposlenih lica prijavljenih kod sluzbe za
zaposljavanje.

Potrebno je, takoder, inicirati donoSenje konkretnih socijalnih programa u Federaciji BiH i
kantonima kojima ce se obezbijediti minimum socijalne sigurnosti za najsiromasnija domadinstva,
odnosno lica koja su u stanju socijalne potrebe. To bi dovelo do smanjenja pritiska na sluzbe za
zaposljavanje radi ostvarivanja subvencija i prava na zdravstvenu zastitu, a samim tim dobila bi se
realnija slika o broju lica koja traze zaposlenje.

Naime, zdravstvena zastita nezaposlenih lica i njeno rjeSavanje zavise od viSe nosilaca sistema i
razvoja na podrucju Federacije BiH, te je ovu problematiku potrebno adekvatno regulisati kako bi
se otklonile neusaglasenosti izmedu pojedinih zakonskih rjesenja.

Pretpostavka za uspjeSno rjeSavanje naznacenih problema bit ¢ée u jasnom definisanju i
obezbjedenju stabilnih izvora sredstava za njihovu realizaciju.

INFORMACIONI SISTEM I INFORMISANIE

Informacioni sistem je djelimicno stavljen u funkciju zavrSetkom rada na projektu 1988/1999.
godine unosom podataka sa mogucnoS¢u azuriranja i izrade izvjestaja na lokalnom nivou. S
obzirom na to da nije zavrSena posljednja faza projekta — uspostava mreze, na viSe lokacija se
odstupilo od glavnog projekta. Uglavnom je iskoriStena baza podataka i uraden novi aplikativni
softver prema potrebama korisnika (kantonalnih sluzbi za zapoSljavanje), koji se medusobno



razlikuje. Potrebno je pristupiti izradi nove strukture informacionog sistema i nove aplikacije koja bi
omogucila da djeluje jedinstven sistem na podrucéju F BiH. Pri tome Ce se iskoristiti sva pozitivha
iskustva iz ve¢ uradenih projekata. Potrebna je dodatna obuka zaposlenih i zamjena vel zastarjele
opreme u sluzbama, kao i nabavka komunikacijske opreme, ¢ime bi se stvorile pretpostavke za
kvalitetniji pristup svim poslovima koji proistiCu iz funkcija predvidenih Zakonom o posredovanju u
zaposljavanju i socijalnoj sigurnosti nezaposlenih osoba. Na taj nacin ¢e se omoguciti raspolaganje
kvalitetnim i azurnim podacima, informacijama i procjenama. Pojednostavit ¢e se nacin rada, a
tehnologija posla bit ¢e osavremenjena i prilagodena zahtjevima efikasnije posrednicke funkcije
sluzbi za zaposljavanje. Bitnu ulogu u ovome imat e “Bilten” Federalnog zavoda za zaposljavanije,
u kojem se objavljuje, pored propisa, odluka i drugih dokumenata, i mjesecni statisticki pregled sa
najvaznijim obiljezjima trziSta rada u Federaciji BiH. Federalni zavod ¢e se ukljuciti u projekte koji
promoviraju brze posredovanje u zaposSljavanju, a za koje su iskazale interes medunarodne
organizacije.

Informisanje podrazumijeva sistem organizovanog pruzanja objektivnih informacija, bitnih za
profesionalni razvoj, o svijetu rada i obrazovanja, potrebama trzista rada za odredenim profilom
kadra i mogucnostima zaposljavanja. Tako se informisanje o ponudi slobodnih radnih mjesta i
programa pripreme za zaposljavanje najéeSce ostvaruje posredstvom sredstava javnog
informisanja (oglasi), kako bi se potencijalni kandidati upoznali sa oglasenim radnim mjestom
(opis poslova i radnih zadataka, uslovi i zahtjevi rada), tj. o programu pripreme za zaposljavanje
(uslovi i zahtjevi, sadrzaj i trajanje osposobljavanja i obrazovanja). Da bi se postigao takav sistem
informisanja, potrebno je obezbijediti i objediniti sve vrste ponude i traznje za radom, vrstom
radnog mjesta, profilom kadra i prezentirati javnosti.

Povezat Ce se sve kantonalne sluzbe za zaposljavanje sa jednim centrom iz koga bi se na bolji,
pregledniji i racionalniji nacin prezentovala ponuda i traznja radne snage, jer dosadasnja
podvojenost i pojavljivanje svake sluzbe posebno ne bi bilo dovoljno produktivno, pogotovo ako
Zelimo dinamicnije kretanje radne snhage u okvirima Federacije BiH i Sirem okruZenju. Ovakav
pristup je veoma znacajan za uspjesnost profesionalne selekcije i klasifikacije, jer od valjane
informacije o ocekivanim dobicima koje donosi ponudeno radno mjesto zavisi stepen motivacije za
njegovo prihvatanje i, u krajnjoj liniji, stepen radne uspjesnosti.

U tekucoj godini Federalni zavod ce raditi na boljem informisanju javnosti o rezultatima rada,
problemima i aktuelnostima u oblasti zaposljavanja. Informisanje javnhog mnjenja odvijat ce se
posredstvom Stampe, radija i televizije u formi saopstenja, izvjeStaja i tematskih priloga, a, po
potrebi, organizovat ¢e se i konferencije za novinare. Federalni zavod ima u planu i da do kraja
marta 2003. godine realizuje edukativni projekt pod nazivom “Problemi informisanosti ucenika
osnovnog i srednjeg obrazovanja prilikom odabira buduéeg zanimanja”. Takoder, omogudit ce i
Stampanje strucnih broSura i letaka, koji ¢e biti dio edukativhog informisanja mladih ljudi o
zanimanjima i radnim mijestima. BroSure ¢e se dijeliti u osnovnim i srednjim Skolama, a leci pod
radnim nazivom “Kako do odgovarajuceg radnog mjesta?” u biroima za zapoSljavanje. Pomenuti
projekat bi bio vrsta profesionalnog i stru¢nog vodic¢a za informisanje i usmjeravanje svih radno
sposobnih lica.

FINANSIRANJE

Na osnovu Zakona o posredovanju u zapoSljavanju i socijalnoj sigurnosti nezaposlenih osoba i
Zakona o doprinosima, osnovni izvor finansiranja u oblasti zaposljavanja se vrsi putem Federalnog
zavoda za zaposljavanje i kantonalnih sluzbi za zapoSljavanje u vidu doprinosa za osiguranje od
nezaposlenosti (2% na platu radnika i 0,5% na teret poslodavca), koji se realizuje u odnosu 30% :
70%. Ovaj prihod prvenstveno je namijenjen za izvrSavanje osnovnih funkcija Federalnog zavoda i
kantonalnih sluzbi, a koje se odnose na posredovanje u zapoSljavanju i socijalnu sigurnost
nezaposlenih osoba. Medutim, radi kvalitetnijeg pracenja i kontrole uplate doprinosa, Federalni



zavod za zaposljavanje pokrenut ¢e inicijativu kod Vlade FBiH i Ministarstva za finansije FBiH za
preduzimanje mjera radi efikasnije kontrole uplate doprinosa. Finansijski plan za 2003. godinu za
oblast zaposljavanja sastavni je dio ovog programa rada.

PRIMIJENA JEDINSTVENIH METODA I POSTUPAKA T STVARANJE USLOVA ZA EFIKASNIJE
DIJELOVANIE SLUZBI FEDERALNOG ZAVODA ZA ZAPOSLJAVANJE

Promjene u druStvenom i ekonomskom sistemu, kao izraz opredjeljenja za trziSnu privredu,
viSestruko su se odrazile na stanje u oblasti zaposljavanja i nezaposlenosti i bitno mijenjaju ulogu i
funkciju Federalnog zavoda i sluzbi za zaposljavanje. Kao izraz takvih zahtjeva i novog odnosa
drustva prema problemu nezaposlenosti jeste nastojanje da se u tom pravcu svi segmenti drustva
maksimalno angazuju na prevazilazenju ovakvog stanja.

Strategija razvoja BiH dat ¢e ogroman doprinos razvoju privrede sa odredenim smjernicama u
kojem pravcu ée se privreda razvijati koriste¢i vlastite resurse, a, u skladu s tim, do¢i ¢e do
otvaranja novih radnih mjesta. Ovakav dokument, koji se ve¢ dugo ocekuje, budi nadu kod
nezaposlenih kao i kod sluzbi koje se bave ovim problemom da ¢e se stvoriti pretpostavke za
kvalitetnije rjeSavanje potreba nezaposlenih lica.

U skladu sa tim, nova uloga i funkcija Federalnog zavoda i kantonalnih sluzbi za zaposljavanje u
realizaciji aktivne politike zaposljavanja i socijalne sigurnosti nezaposlenih, kao dvaju globalnih
podrucja aktivnosti u ovoj oblasti, pretpostavlja odgovarajuée organizacione promjene, uvodenje
novih metoda rada i nove profile kadrova. To podrazumijeva i slozene zahtjeve u odnosu na
aktivnosti svih organizacionih dijelova Federalnog zavoda. U izvrSavanju funkcija utvrdenih
Zakonom o posredovanju u zaposljavanju i socijalnoj sigurnosti nezaposlenih osoba, u stru¢nim
sluzbama ¢e se primjenjivati metode i postupci na principima jedinstvene i jednoobrazne primjene,
utvrdeni standardi.

Radi neposrednog pracenja izvrSavanja svih funkcije koje ovaj zavod i kantonalne sluzbe obavljaju,
u 2003. godini ¢e se primjenjivati jedinstveni metodi i postupci u stru¢nom radu. Federalni zavod
¢e pratiti  primjenu zakonskih propisa, strucnih metodologija, uputstava i instrukcija o radu.
Poseban znacaj dat Ce se primjeni i izvrSavanju zakonskih propisa u oblasti materijalnih i socijalnih
prava, zatim primjeni propisa iz oblasti finansiranja (priliv sredstava po osnovu doprinosa za
zaposljavanje i pracenje i primjena propisa u realizaciji Finansijskog plana za 2003. godinu). Pored
toga, znacajna paznja bit ¢e posveCena izvrSavanju obaveza poslodavaca na prijemu radnika i
njihovom zaposljavanju po osnovu odobrenih sredstava radi stvaranja uslova za zaposljavanie.

Za realizaciju ove cjelokupne aktivnosti obezbijedit ¢e se sve neophodne pretpostavke, Sto ce
uticati da se funkcije koje se neposredno izvrSavaju, obave primjereno potrebama i zahtjevima
trziSnog nacina privredivanja i rada. Neophodno je znacajnu aktivnost usmijeriti ka jacoj
povezanosti, vecoj saradnji, kao i koordinaciji Federalnog zavoda i kantonalnih sluzbi, ako se zeli
postici cilj — zaposljavanje nezaposlenih lica.



MJERE I AKTIVNOSTI U 2003. GODINI

Da bi se stvorili uslovi za brze rjeSavanje problema nezaposlenosti, neophodno je da se svi nosioci
sistema i razvoja identifikuju s tezinom problema. Orijentacija na trziSno privredivanje pretpostavlja
uvodenje trziSta rada i njegovih institucija. Zaposljavanje mora na tim osnovama biti dio razvojne,
a ne socijalne politike. Polazedi od tih naznaka, neophodno je:

1. U okviru aktivnosti na stvaranju uslova za vece zaposljavanje:

1.1. u razvojnoj politici prioritete dati programima koji zaposljavaju veéi broj lica;

1.2. mjerama ekonomske politike podsticati zapoSljavanje mladih stru¢nih kadrova;

1.3. preispitati moguénosti stvaranja posebnog fonda za socijalnu sigurnost nezaposlenih, koji bi
se obezbijedio donacijama, izdvajanjima iz Budzeta FBiH i budzeta kantonalnih viada;

1.4. radi smanjenja rada na “crno” i podsticaja na vece zaposljavanje, nastaviti praksu davanja
olakSica poslodavcima u smislu osobadanja uplate poreza i doprinosa, kako bi prijavili sve
zaposlene, te ojacati inspekcijski nadzor;

1.5. podatke o masovnoj nezaposlenosti obradivati brze i kvalitetnije sa detaljnijim
obrazloZenjima;

1.6. raspoloziva finansijska sredstva u skladu sa Zakonom usmijeriti za podrzavanje programa koji
imaju za cilj otvaranje novih radnih mjesta.

2. U okviru zakonodavno-pravne aktivnosti:

2.1. ucestvovati u donoSenju zakona o radu i zaposljavanju na nivou BiH;

2.2. pokrenuti inicijativu za izmjenu i dopunu Zakona o posredovanju u zaposljavanju i socijalnoj
sigurnosti nezaposlenih osoba;

2.3. pokrenuti inicijativu za izmjenu Zakona o zaposljavanju stranaca, radi uspostave adekvatnog
rjeSenja u ovoj oblasti u BiH;

2.4. podrzati inicijativu za donoSenje zakona ili odluka o obaveznom prijavljivanju firmi pod
steCajem, zbog zakonske obaveze Federalnog zavoda da aktivno ucestvuje u rjeSavanju problema
radnika koji ostaju bez radnog mjesta;

2.5. ucestvovati u izradi informacije o implementaciji konvencija ILO-a (Medunarodne organizacije
rada) u BiH.

3. U okviru programske aktivnosti:

3.1. s obzirom na stanje u zaposljavanju, potrebno je donijeti program zaposljavanja sa precizno
utvrdenim ciljevima, nosiocima i rokovima realizacije na nivou Federacije BiH;

3.2. informisati o transformaciji i organizovanju kantonalnih sluzbi za zapoSljavanje u Federaciji
BiH;

3.3. kantonalne sluzbe za zaposljavanje imaju obavezu da donesu mjesecne i godiSnje operativne
programe i mjere aktivnosti i da o njihovoj realizaciji redovno informisu Federalni zavod;

3.4. informisati o kontroli utroska dodijeljenih sredstava za podsticaj zaposljavanja;

3.5. redovno pratiti i analizirati provedbu programa zaposljavanja u Federaciji BiH i o tome
informisati Vladu FBiH.

1.

Na temelju ovog programa, a radi njegovog efikasnijeg provodenja i koordinacije rada sa
kantonalnim sluzbama za zapoSljavanje, sacinit ¢e se operativni programi rada.

Sarajevo, februara 2003. godine



